
Annotatsiya. Ushbu sharh maqolada pastki jag’ sinishlarida osteoplastik material «Klipdent-sem» ning ahamiyati va 
bioplastik materiallar xususiyatlari hamda ularning pastki jag’ singan bemorlarda qo’llangan tajribasi haqida so’z boradi.

Abstract. The review article discusses the significance of the Klipdent-sem osteoplastic material in mandibular fractures and the 
properties of bioplastic materials, as well as the experience of their use in patients with mandibular fractures.

Muammoning dolzarbligi
Suyak to`qimasini tiklash muammosi zamonaviy 

yuz-jag` jarrohligi va jarrohlik stomatologiyasining 
eng dolzarb muammolaridan biridir [1-8].

Pastki jag`ning sinishi yuz skeletining 
shikastlanishlari orasida eng ko`p uchraydigan holat 
bo`lib, mahalliy va xorijiy mualliflarning fikriga ko`ra, 
yuz – jag` suyaklari umumiy sinishlarining 70-85% 
ini tashkil qiladi [9-13]. Bu hol asosan: avtohalokatlar, 
kelib chiqishi turlicha bo`lgan travmalar, sport, 
implantologiya sohasidagi shifokorlarning xatolari 
va yuz – jag` sohasidagi turli xil spetsifik, nospetsifik, 
odontogen va noodontogen yallig`lanish 
asoratlarida yuzaga keladi. Pastki jag`ning sinishi 
juda og`riqli va bemorning gigiyenik holatiga juda 
noqulay bo`lganligi sababli, uni kompleks davolashni 
takomillashtirish yuz-jag` jarrohligi va jarrohlik 

stomatologiyasining eng dolzarb muammolardan 
biri bo`lib, hozirgi kunda pastki jag` sinishlarining 
ko`rsatkichi oshib bormoqda [10-15].

Yuz-jag' jarohatlari bo'lgan bemorlarni tashxislash, 
davolash va reabilitatsiya usullarini takomillashtirish 
maqsadida butun dunyoda qator ilmiy-tadqiqotlar 
olib borilmoqda. Hozirgi vaqtda dunyo miqyosida 
pastki jag' sinishlarini jag'lararo shinalash usuli 
bilan davolash keng tarzda qo'llanilmoqda. 
Immobilizatsiya davrida jag'lararo fiksatsiya tufayli 
nutq, ovqatlanish, artikulyatsiya va og'iz bo'shlig'i 
gigiyenasini saqlashda sezilarli muammolar 
tug'iladi, ushbu bemorlarni parodont to'qimalarida 
yallig'lanish-destruktiv jarayonlari rivojlanadi [16-20]. 
Bemorlarda jaroxatdan keyingi davrda yuz beradigan 
o'zgarishlar-nutritiv yetishmovchilik oqibatida 
sezilarli vazn yo'qotilishi, moddalar almashinuvining 

buzilishlari, immunitetning susayishi, bemorlar ish 
qobiliyatining kamayishi, stress, psixoemotsional 
zo'riqishlar va maxalliy sohada og'iz bo'shlig'i 
yumshoq to'qimalari holatining salbiy o'zgarishlari, 
ularni oldini olishga qaratilgan reabilitatsion 
tadbirlarning mexanizmini yaratish, kasallikning 
asoratlarini kamaytirish va bartaraf etish, 
davolashning zamonaviy usullarini takomillashtirish 
muhim ahamiyat kasb etadi [21-24]. 

Tadqiqotning maqsadi
Pastki jag`ning sinishilari va uning yiringli 

yallig`lanish asoroalarini oldini olish, pastki jag` 
suyak nuqsonlari va pastki jag`ning kistalari olib 
tashlanganida jarohat bo`shliqlarini to`ldirish, 
bemorlarni kompleks davolashda  osteoplastik 
material –“Klipdent-SEM” ning jarohat sohasidagi 
suyak to`qimasidagi reparativ-regenerativ 
jarayonlarni klinik jihatdan samaradorligini asoslash.

Material va usullar
Mazkur tadqiqot ikki bosqichda amalga oshirildi. 

Birinchi bosqichda Buxoro viloyat ko`p tarmoqli 
tibbiyot markazning “Yuz-jag` jarrohligi“ bo`limining 
arxiv materiallarining kasallik tarixi asosida o`rganildi. 
Pastki jag` sinishi bilan kasallangan bemorlarning 
statsionar sharoitlari tarixi va ambulator davolash 
kartalari 2021yil sentyabr oyidan 2022 yil may 
oyigacha tanlab olindi va tahlil qilindi.

Ikkinchi bosqichda “Klipdent-SEM” osteoplastik 
biomaterialining foretik va osteoinduktivlik 
xususiyatlarini aniqlash maqsadida 43 nafardan ortiq 
bemorlarda tekshirish amalga oshirishi rejalashtirildi.

Tadqiqotning natijalari
Ishning ilmiy yangiligi shundaki, Klipdent-SEM 

osteoplastik materialini osteoregenerativ xususiyatini 
aniqlash maqsadida, Buxoro viloyat ko`p tarmoqli 
tibbiyot markazning “Yuz-jag` jarrohligi“ bo`limida 
statsionar davolanishda bo`lgan 43 nafardan ortiq 
bemorlarda sinab ko`rildi.

Bemorlar mos ravishda 2 guruhga bo`lindi: 
birinchi guruh an'anaviy “nazorat" guruhi 20 (46,5%) 
nafar bemor va ikkinchi – asosiy tajriba guruhi 23 
(53,5%) nafar bemorlardan iborat bo`lib, ular barcha 
laborator va diagnostik tahlillardan o`tishdi.

Tajriba natijalarini tahlil qilish asosida quyidagi 
morfologik va gistologik ma`lumotlar olindi:

birinchi guruhdagi bemorlarda an`anaviy 
davolash qo`llanilganda pastki jag` singan 
bemorlarning tuzalish ko`rsatkichlari (jarohati 2 cm 
gacha bo`lgan jag` nuqsonlarida) tajribaning 8-10 

oylarida yangi hosil bo`lgan suyak to`qimasi bilan 
to`lgan.2 sm dan ortiq shakllanishlar tadqiqotning 
40% ida 12 oy davomida to`liq tiklangan.

Ikkinchi guruh, ya`ni tajriba guruhidagi 
bemorlarda “Klipdent-SEM” osteoplastik materiali 
suyak jarohatida sinab ko`rilganda, normal 
osteogenez vaqtidan 1,3 barobar ko`p regeneratsiya 
jarayonini faol ravishda rag`batlantiradigan 
osteoinduktiv xususiyatga ega ekanligi aniqlandi 
va uning klinik xususiyatlarini sezilarli darajada 
yaxshiladi.Ushbu jarayon,osteoplastik materialda 
mavjud bo'lgan natriy gialuronat moddasining ta`sir 
xususiyati bilan izohlanadi. Shu bilan birga “Klipdent-
SEM” materialidan foydalanganda, biorezorbtsiya 
tezligi normal osseointegratsiya tezligidan uch-besh 
barobar sekinroq ekanligi aniqlandi. Tajribaning 28 
kunida esa asosiy suyak moddasining shakllanishi 
kuzatildi. 

“Klipdent-SEM" biomateriali beta-trikalsiy fosfat, 
monogidrat monokalsiy fosfat, natriy gialuronatdan 
tashkil topgan bo`lib, materialning plastiklik va 
strukturaviy yaxlitligini saqlaydigan regulyatorlardan 
iborat. Materialning qattiqlashishi gidroksiapatitga 
asoslangan tsementlarga qaraganda yuqori 
rezorbsiya tezligiga ega bo'lgan brusit tuzilishiga ega 
kristalli dikalsiy fosfat digidratning asosiy mahsuloti 
sifatida hosil bo'lishi bilan kislota-asos o'zaro ta'siri 
natijasida yuzaga keladi.

"Klipdent- SEM" biomateriali pastki jag`i ochiq 
singan bemorlarda, ya`ni, asosiy guruhidagi 23 nafar 
bemorda sinab ko`rilganda, odatdagi shinalanadigan 
bemorlarga nisbatan suyak bitishiga tezroq hamda 
asoratsiz natijaga erishildi, ya'ni, material singan 
suyak yoriqlari  o'rtasidagi yaqin aloqani ta'minladi 
va yangi autogen suyakning shakllanishiga yordam 
berdi. 

Qattiqlashtirilgan materialning mustahkamlik 
ko'rsatkichi g`ovak suyakning kuchiga teng. "Klipdent- 
SEM " osteoplastik materiali operatsiyalardan keyin 
3-4 oy ichida to'liq so'rildi.

Xulosa
Dinamikada klinik va rentgenologik tadqiqotlar 

jag` suyaklarini almashtirish uchun “Klipdent-SEM” 
osteoplastic materialidan foydalanilganda to`laqonli 
suyak regeneratsiyasini shakllantirish bilan, 
regenerativ jarayonlarning faolligini ko`rsatadi.

Shuning uchun, turli genezdagi pastki jag` 
jarohatlanishi bilan murojaat qilgan bemorlarning 
tezroq va asoratsiz tuzalishlari uchun bemorlarni 
kompleks davolashda osteoplastik va bioplastik 
materiallarning o`rni juda muhimdir.

Amaliy ko`rsatma: o`rganilayotgan “Klipdent-SEM” 
osteoplastik materialining aniq osteoregenerativ 
ta`siri ularning klinik amaliyotda jag` suyaklari sinishi 
va pastki jag` suyaklari kistalarini jarrohlik yo`li bilan 
davolashda qo`llash korsatkichlarini aniqlaydi.

“Klipdent- SEM” osteoplastik materiali 
rezorbtsiyaning past tezligi tufayli uzoq muddatli 
jarohat ta`sirini qayta tiklash stimulyatori bo`lib, 
katta suyak nuqsonlarini almashtirishda undan 
foydalanish o`zini oqlaydi.

manfaatlar to‘qnashuvi
Mualliflar ushbu tadqiqot ishi, uning mavzusi, 

predmeti va mazmuni raqobatdosh manfaatlarga 
ta’sir qilmasligini ma’lum qiladi.

Moliyalashtirish manbalari
Mualliflar tadqiqot olib borish davomida 

moliyalashtirish mavjud bo‘lmaganligini ma’lum 
qiladilar.

Ma’lumotlar va materiallarning ochiqligi
Ushbu tadqiqot davomida olingan yoki tahlil 

qilingan barcha ma’lumotlar ushbu nashr etilgan 
maqolaga kiritilgan.

mualliflarning tadqiqotdagi hissalari
Barcha mualliflar tadqiqotni tayyorlash va 

uning natijalarini sharhlash, shuningdek, nashrga 
tayyorlasha hissa qo‘shgan. Barcha mualliflar 
qo‘lyozmaning yakuniy versiyasini o‘qib chiqishgan 
va tasdiqlashgan.

ETIK jihatdan ma’qullash va Ishtirok etish uchun rozilik
Hayvonlarni parvarish qilish va ulardan 

foydalanish bo‘yicha barcha xalqaro, milliy va/yoki 
institutsional ko‘rsatmalarga rioya qilingan.

Nashr qilishga rozilik
Qo‘llanilmaydi.

Nashriyotning eslatmasi
"Integrativ stomatologiya va yuz-jag‘ jarrohligi" 

jurnali chop etilgan xaritalar va institutsional 
mansublik ko‘rsatkichlari bo‘yicha yurisdiksiya 
da’volariga nisbatan neytral bo‘lib qoladi.

